
2019ko URRIAREN 31n UDALBATZARRAK EGINDAKO OHIKO OSOKO 

BILKURAREN AKTA       16 zk. 
 
 
 
 Zarauzko udaletxeko batzar-aretoan, 2019ko urriaren 31n, arratsaldeko 
zazpietan, Udalbatzarra bildu da, egun eta ordu horietarako aurretik deituta zegoen 
ohiko bilkura egiteko xedez. 
 
 
 Honako zinegotzi hauek bertaratu dira: 
 
 Batzarburua   Xabier Txurruka Fernandez jn. 
 
 Bertaratutako zinegotziak Miren Letamendia Belloso and. 

Jesus Arana Gomez jn. 
Iratxe Zorrozua Eguiazabal and. 
Iban San Martin Hernandez jn. 
Leire Arana Olabarrieta and. 
Ixidor Larrañaga Ayerbe jn. 
Iker Basurko De Miguel jn. 
Irune Urbieta Alberdi and. 
Itziar Murua Uria and. 
Ion Arozena Eizagirre jn. 
Ainara Landa Argote and. 
Begoña Olaizola Elordi and. 
Xabier Etxaburu Elu jn. 
Jesus Goikoetxea Balentziaga jn. 
Eider Illarramendi Azkue and. 
Gloria Vazquez Herranz and. 
Patxi Elola Azpeitia jn. 
Oihane Delgado Pita ad. 

 
 Ez da etorri   Jon Andoni Urdangarin Urrutia jn. 

Mikel Goenaga Gubia jn. 
 
 Idazkaria   Ines Diaz de Villafranca Arzamendi and. 
 

Kontu-hartzailea   Karmele Lizaso Ubera and. 
 
 
 

Bilkurari hasiera emanda, eguneko aztergaiak aztertu eta eztabaidatu ditu 
Udalbatzarrak.  

GAI-ZERRENDA 
 
 
 1.- 2019ko IRAILAREN 26ko BILKURAREN AKTA ONARTZEA. 
 

Aho batez onartu dute, zuzenketarik gabe. 
 
 
 
 2.- 2019ko URRIAREN 15eko BILKURAREN AKTA ONARTZEA. 
 

Aho batez onartu dute, zuzenketarik gabe. 
 
 
 
 3.- 2019ko URRIAREN 17ko BILKURAREN AKTA ONARTZEA. 
 

Aho batez onartu dute, zuzenketarik gabe. 
 
 
 
 4.- ALKATETZAREN DEKRETUEN KONTROLA:  
 
 — 2019ko irailaren 23tik urriaren 25era 
 
 Segidan, Alkatetzak 2019ko irailaren 23tik urriaren 25era erabakitako dekretuen 
berri izan du Udalbatzak. 
 
 
 
 5.- TOKIKO GOBERNU BATZARRAREN ERABAKIEN KONTROLA:  
 

— 2019ko irailaren 30etik urriaren 14ra. 
 
 Era berean, Tokiko Gobernu Batzarrak 2019ko irailaren 30etik urriaren 14ra 
hartutako erabakien berri izan du Udalbatzak. 
 
 

6.- INFORMAZIOA: FINANTZA ETA AURREKONTUEI BURUZ: 
 

— 2019ko 3. hiruhilekoa. 
 
 Udalbatzak jakin berri du 2019ko hirugarren hiruhileko finantza eta 
aurrekontuei buruzko informazioa, alkate jaunak aurkeztu duena, abenduaren 19ko 
21/2003 Foru Arauak, Gipuzkoako Lurralde Historikoko Toki Erakundeen aurrekontuei 
buruzkoak, xedatutakoaren arabera. 

7.- INFORMAZIOA: ORDAINKETAKO BATEZ BESTEKO EPEARI BURUZ:  
 

—2019ko 3. hiruhilekoa. 
 
 Halaber, Udalbatzari jakitera eman zaio 2019ko hirugarren hiruhileko 
ordainketako batez besteko epeari buruzko informazioa, alkate jaunak aurkeztu duena, 
abenduaren 19ko 21/2003 Foru Arauak, Gipuzkoako Lurralde Historikoko Toki 
Erakundeen aurrekontuei buruzkoak, xedatutakoaren arabera. 
 
 
 

8.- KREDITU ALDAKETARAKO ESPEDIENTEA. HASIERAKO 
ONESPENA:  
 

— 2019-KALD-000011 zk. (Kreditu gehigarriak). 
 

Akordio-zirriborroa irakurri ostean, proposamena eztabaidatu eta bozkatu dute. 
Bozketak emaitza hau izan du:  
 

Botoak alde 12 (9 EAJ-PNV, 2 PSE-EE, 1 Podemos-Equo Berdeak) 

Botoak aurka 7 (7 EH Bildu) 

Abstentzioak: —  

 
Beraz, adierazitako gehiengoarekin, Udalbatzarrak erabaki hau hartu du: 

 
 
 “2019-KALD-000011-00 zenbakia duen kreditu aldaketarako espedientea 
tramitatu du Udalak, 2019ko ekitaldirako aurrekontuari dagokio, eta kreditu 
gehigarrien bidez gauzatuko da. 
 

Ikusita kontu-hartzaileak espedientearen alde egin duen txostena, eta 
Antolakuntzako informazio-batzordeak irizpena eman ondoren, Udalbatzarrak botoen 
gehiengoarekin honako hau 
 

ERABAKI DU 
 
 Hasierako onespena ematea 2019-KALD-000011-00 zenbakia duen KREDITU 

ALDAKETARAKO ESPEDIENTEAri, laburpen honen arabera: 
 

KREDITU GEHIGARRIAK 
 

Kap. Izena Gehikuntzak 

6 Inbertsio errealak 132.416,18 € 

 GEHIKUNTZAK GUZTIRA ...  132.416,18 € 

BALIABIDEAK 
 

Kap. Izena Zenbatekoa 

8 Finantza aktiboak 132.416,18 € 

GUZTIRA ... 132.416,18 € 

 
 
 

9.- KREDITU ALDAKETARAKO ESPEDIENTEA. HASIERAKO 
ONESPENA:  
 

— 2019-KALD-000013 zk. (Kreditu transferentzia). 
 
 Segidan, aztergai honi dagokion akordio-zirriborroa irakurri du idazkariak. 
Amaieran, proposamena eztabaidatu eta bozkatu dute. Hona hemen emaitza: 
 

Botoak alde 12 (9 EAJ-PNV, 2 PSE-EE, 1 Podemos-Equo Berdeak) 

Botoak aurka 7 (7 EH Bildu) 

Abstentzioak: —   

 
 Horrela, bada, adierazitako gehiengoarekin Udalbatzarrak erabaki hau hartu du: 
 
 
 “2019-KALD-000013-00 zenbakia duen kreditu aldaketarako espedientea 
tramitatu du Udalak. 2019ko ekitaldirako aurrekontuari dagokio, eta kreditu 
transferentzia bidez gauzatuko da. 
 

Ikusita kontu-hartzaileak espedientearen alde egin duen txostena, eta 
Antolakuntzako informazio-batzordeak irizpena eman ondoren, Udalbatzarrak botoen 
gehiengoarekin honako hau 
 

ERABAKI DU 
 
 Hasierako onespena ematea 2019-KALD-000013-00 zenbakia duen KREDITU 

ALDAKETARAKO ESPEDIENTEAri, laburpen honen arabera: 
 

KREDITU GEHIKUNTZAK 
 

Kap. Izena Gehikuntzak 

6 Inbertsio errealak 62.007,81 € 

 GEHIKUNTZAK GUZTIRA ...  62.007,81 € 

BALIABIDEAK 
 

Kap. Izena Zenbatekoa 

2 
4 
6 

Gastuak ondasun arrunt eta zerbitzuetan 
Transferentzia arruntak 
Inbertsio errealak 

22.007,81 € 
10.000,00 € 
30.000,00 € 

GUZTIRA ... 62.007,81 € 

 

 
 

10.- ZINEGOTZI BATEN DEDIKAZIOA ETA ORDAINSARIAK ALDATZEA 
 

2019IIII0006 espedientea 

 
 2019ko uztailaren 2an egindako osoko bilkuran, Udalbatzarrak finkatu zituen, 
agintaldi berrirako, bai zinegotzien dedikazioak eta ordainsariak, bai zinegotzientzako 
eta udal taldeentzako dirusariak. 
 
 PODEMOS-EQUO BERDEAK udal taldearen bozeramaile Ana de Benito andreak 
karguari uko egin ondoren, 2019ko irailaren 26an egindako osoko bilkuran OIHANE 

DELGADO PITA andreak zinegotzi kargua hartu zuen. 
 
 Kontuan hartuta zinegotzi berriak aurrekoa maila guztietan ordezkatu duela, 
onartu egin behar zaizkio PODEMOS-EQUO BERDEAK udal taldearen bozeramaileak 
aurretik finkatuta zituen dedikazioa eta ordainsariak. 
 
 Hori horrela, Antolakuntzako informazio-batzordeak irizpena eman ondoren, 
Udalbatzarrak aho batez honako hau 
 

ERABAKI DU 
 
 Lehena.- PODEMOS-EQUO BERDEAK udal taldearen bozeramaile Oihane Delgado 
Pita andreak dedikazio partzialean jardungo du (% 25). 
 
 Bigarrena.- Honako ordainsari hau finkatzea, Udalean indarrean dagoen 
araubidearen arabera: 
 

Oinahe Delgado Pita (% 25) (18 maila) 763,26 euro, 14 hilekotan 

 
 Hirugarrena.- Gizarte Segurantzako Diruzaintza Orokorrari eskatzea OIHANE 

DELGADO PITA zinegotziari ALTA emateko, 2019ko azaroaren 1etik aurrera. 
 
 Udalak bere gain hartuko ditu Gizarte Segurantzako Erregimen Orokorraren 
arauek enpresei —beren kontura dituzten langileei dagokienez— ezartzen dizkieten 
betebeharrak. 

11.- 2020. URTERAKO AUTO-TAXI ZERBITZUAREN TARIFAK. 

 
2019UUUU0006  espedientea 

 
2002an, Eusko Jaurlaritzak 2/2000 Legea (turismo ibilgailuetan eskainitako 

hiriko eta hiri arteko garraioa arautzen duena) garatzen duen Erregelamendua onartu 
zuen. Lege horrek ezarritakoaren argitara, ARAUBIDE BEREZIKO EREMUA eratu zen Urola 
Kostan, Aia, Getaria, Orio, Zarautz eta Zumaia biltzen dituena. Hori guztia egin da, 
Lurralde Antolamendu eta Garapenerako Foru Diputatuaren aginduaren bidez (487/05 
Foru Agindua, GAO 180 zk., 2005-09-22). 
 

Urola Kostako Udal Elkarteak 2019ko irailaren 11ko idatziaren bidez (udaletxeko 
sarrera-erregistroan 10.705 zk.) Udal honi jakinarazi dionez, Taxiaren Eskualdeko 
Batzordeak erabaki du 2020rako 2019ko taxien tarifei %0,8ko igoera gehitzea; eta, bide 
batez, Gipuzkoako Taxien Elkarteak aurkeztutako dokumentazioa bidali du, Udalbatza 
honek onar dezan. 
 

Urola Kostako Taxiaren Eskualdeko Batzordeak aurkeztutako proposamena 
aztertu ondoren, batzorde horrek aurkeztutako “Auto-taxiaren idatzia 2020ko tarifei 
buruz” kontuan izanik, Herritarren arloko informazio-batzordeak hala proposatuta, 
Udalbatzarrak aho batez honako hau 
 

ERABAKI DU 
 
 Lehena.- 2020. urterako Zarauzko AUTO-TAXI ZERBITZUAREN HIRI-TARIFAK 
onartzea, ondoren zehazten denaren arabera: 

 

TARIFA Abiasaria  Ibilitako km-ko Itxoite-ordua 

1* 5,4779 euro 1,1690 euro 22,3252 euro 

2** 6,5208 euro 1,8645 euro 36,4415 euro 

 
Gutxieneko tarifan barne hartuta daude 1,5 Km-ko ibilbidea egitea edo 5 minutuz itxoiten egotea. 
 
(*)  Tarifa hau lanegunetan aplikatuko da, goizeko 07:00etatik gaueko 22:00etara. 
(**)  Tarifa hau egunero aplikatuko da, gaueko 22:00etatik goizeko 07:00etara. Era berean, 2. tarifa hau goizeko 

07:00etatik gaueko 22:00etara aplikatuko da, igandeetan, dagokion autonomia- eta toki-arautegian zehaztutako 
jaiegunetan eta larunbatetan, eta baita abenduaren 24 eta 31n ere. 

 
 Bigarrena.- Akordio hau Urola Kostako Udal Elkarteari bidaltzea, arauzko 
izapideak bete ditzan. 

12.- EH BILDU UDAL TALDEAK AURKEZTUTAKO PROPOSAMENA: 
 

—Bazterkeria egoera larrian dauden pertsonei arreta eskaintzeko neurri 
eskaera. 

2019O0010011 espedientea 

 
Segidan, EH BILDU udal taldearen bozeramaileak bere taldeak aurkeztutako 

proposamena irakurri du. Hona hemen testua: 

 
Bazterkeria egoera larrian dauden pertsonei arreta eskaintzeko neurri eskaera 

 
ZIOA 
 
185/2015 Dekretuaren arabera, EAEko eskualde bakoitzean bazterkeria egoera 
larrian dauden pertsonentzako eguneko arreta zentro bat eta gaueko harrera 
zerbitzu bat eskaini beharko lirateke, eta egun egoera honetan aurkitzen diren 
pertsonentzako zerbitzurik ez dago gure eskualdean. 
 
Urola Kostan, Zarauzko udalak eskaini zuen gaueko harrera zerbitzua 2011tik  
2018ko neguko hilabeteetan. 
 
Legeak dioenaren arabera eskualdearen betebeharra da zerbitzu hori izatea, eta 
gaiaren inguruko hausnarketa komun bat bidean da Urola kostako udal Elkartean. 
Hausnarketarako tresna bezala SIIS ikerketa eta dokumentazio zentroak egindako 
azterketa lan bat daukagu, eta hausnarketa horren ondorio bezala, Udal guztien 
artean finantzatutako 15 plazako eguneko eta gaueko harrera zentro integrala 
sortzeko proposamen bat badago mahai gainean. Txosten horretan, zentro horren 
kokapen egokiena Zarautz izango litzatekeela ere esaten da. 
 
SIISek 2018ko apirilean egindako proposamenetik abiatuz lanketa bat egiteko 
prestutasuna dugu, baina badakigu gaia korapilatsua dela eta bere denbora 
eskatuko duela guztiak ados egongo garen konponbidea aurkitzeko. 
 
Legez zerbitzu hori ematera behartuta ez bagaude ere, Zarautz bezalako udal batek, 
etikoki eta politikoki egin beharko lukeela uste dugu. Zarautz herri solidario bat 
izatea nahi badugu, horretarako borondate politikoa izan eta pausoak eman behar 
ditu udalak. 
 
Hori horrela, Zarauzko EH Bilduko Udal taldeak honako MOZIOA aurkezten du: 
 
 185/2015 Dekretuak eskatzen duen eskualdeko eguneko eta gaueko harrera 

zentro integrala sortu dadin beharrezko pausoak ematen hasiko da Zarauzko 
Udala. 

 
 Zentro Integrala izan bitartean, eta behin behineko neurri bezala, Zarauzko 

Udalak gaueko harrera zerbitzua berriz ere abian jarriko du neguko 
hilabeteetarako. 

 
 

Gaiari buruzko eztabaida egin ondoren, proposamena bozketan jarri dute, eta 
emaitza hau izan du: 

Botoak alde: 8 (7 EH Bildu, 1 Podemos-Equo Berdeak) 

Botoak aurka: 11 (9 EAJ-PNV, 2 PSE-EE) 

Abstentzioak: —  

 
Beraz, adierazitako botoekin, Udalbatzarrak ERABAKI DU EH BILDU udal 

taldeak aurkeztutako mozioa ATZERA BOTATZEA. 
 
 
 

13.- ESKARI-GALDERAK. 
 

Gai-zerrendako puntu honetan gai hauek izan dituzte hizpide: 
 

— Etxaburu jaunak eskari bat egin du aurtengo maiatzaren 1etik aurrera uraren 
zerbitzua Ur Kontsortzioari eman ondoren aplikagarri diren tarifei buruz. 
Zerbitzua merkatzeari buruz emandako informazioa zuzentzeko eskatu du. 
 

— Bestalde, alkateak jakinarazi du Txintxilik II sozietateak 670.000 euroko 
ondare-erantzukizuneko erreklamazio bat aurkeztu diola Udalari. 
Udalkideei eskatu die kontratua suntsiarazteko akordioa aho batez hartu zen 
bezala, hemendik aurrera ere guztien adostasunak jarrai dezala udalerriaren 
interesen defentsan. 

 
 
 

Eta aztertzeko besterik ezean, batzarburu jaunak osoko bilkurari amaiera eman 
dio, iluntzeko zortziak eta hogeita bostean; eta nik, idazkariak, horren guztiaren fede 
ematen dut. 


